




MINUTI


L-ERBATAX-IL PARLAMENT


KUMITAT PERMANENTI DWAR L‑AFFARIJIET TAL-FAMILJA


LAQGĦA NRU 31

It-Tlieta, 3 ta’ Ġunju 2025 

Il‑Kumitat iltaqa’ fil‑Parlament, il-Belt Valletta, fl-4.41 p.m.

L‑Onor. Carmelo Abela, President tal‑Kumitat Permanenti dwar l-Affarijiet tal-Familja, ippresieda.


PREŻENTI 

L-Onor. Paula Mifsud Bonnici, l-Onor. Katya De Giovanni, l-Onor. Davina Sammut Hili u l-Onor. Graziella Attard Previ. 


MINUTI

Il-Minuti tal-Laqgħa Nru 29 li saret fit-13 ta’ Mejju 2025 kienu kkonfermati.


KORRISPONDENZA

Iċ-Chairperson informa lill-Kumitat bl-istqarrija mill-Uffiċċju tal-Prim Ministru dwar il-Pjan Soċjali għall-familja 2025-2030;

Dok 71	Press Release 250937 Stqarrija Mill-Uffiċċju tal-Prim Ministru – Ippreżentat il-Pjan Soċjali għall-Familja 2025-2030 iffukat fuq kwalità aħjar fil-ħajja tal-familja.

Iċ-Chairperson issuġġerixxa li ssir preżentazzjoni fuq dan id-dokument u mbagħad wara l-Kumitat jiddeċiedi jekk għandux ikompli jiftaħ id-diskussjoni. Għandha tintbagħat talba formali lill-Ministeru konċernat.


DISKUSSJONI DWAR IL-PARENTAL ALIENATION – KONTINWAZZJONI  




Għal din id-diskussjoni ġiet mistiedna Dr Sylvana Brannon, li tkellmet kemm fuq l-esperjenzi tagħha bħala alienated parent kif ukoll bħala avukata li taħdem f’dan il-qasam. Fit-teżi tagħha Dr Brannon ressqet bosta rakkomandazzjonijiet dwar kif l-affarijiet jistgħu jitjiebu f’dan il-qasam u għalhekk għandha tgħaddi kopja tat-teżi tagħha lill-Kumitat. Wara l-preżentazzjoni tagħha l-Membri preżenti ressqu diversi mistoqsijiet.


Fil-5.30 p.m. il‑Kumitat aġġorna għal data li kellha tiġi komunikata aktar tard.

